
Ed. 134. Frumvarp til laga r84. mál]
um breytingu á íramfærslulögum, nr. 80 5. júní 1947.

Flm.: Björn Jónsson, Alfreð Gíslason.

1. gr.
Við 37. gr. laganna bætist:
þó skulu bótaþegar elli- eða örorkulífeyris ætíð fá 25% af bótagreiðslum Trygg-

ingastofnunar ríkisins til eigin ráðstöfunar.

2. gr.
Lög þessi öðlast þegar gildi.

Greinargerð.
í 37. gr. framfærslulaga, nr. 80 5. júní 1947, er svo fyrir mælt, að Trygginga-

stofnun ríkisins beri að greiða elli- og örorkubætur styrkþega, sem sveitarstjórn
kemur fyrir til dvalar á hæli eða annars staðar, til viðkomandi sveitarstjórnar, ef
hún greiðir eða ábyrgist dvalarkostnað styrkþegans þar.

Af þessu lagaákvæði leiðir í framkvæmd, að bótaþegar elli- eða örorkulífeyris,
sem ekki eiga að framfærsluskylda vandamenn og engar eignir eiga, eru algerlega
sviptir ráðstöfunarrétti á öllum bótum sínum. Verða þeir því að sækja fé til smæstu
einkaþarfa sinna undir sveitarstjórnir sem framfærslustyrk, þar sem mikið skortir
á, að elli- og örorkubætur nægi bæði til greiðslu dvalarkostnaðar, fatnaðar og ann-
arra minni háttar þarfa, sem tæpast verður úr bætt, nema viðkomandi hafi einhver
fjárráð.

Flm. telja, að núverandi skipan þessara mála sé ekki viðunandi frá sjónarmiði
mannáðar og virðingar fyrir tilfinningum þess fólks, sem oft og tíðum á lengstan
starfs dag að baki í þjóðfélaginu, og leggja því til, að hinu einstæða aldraða eða ör-
kumla fólki verði veittur réttur til að verja hluta af tryggingabótum að eigin geð-
þétta í samræmi við þarfir sínar og hugðarefni.


